
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

সঙ্গ।

নলিনী-পাতায় হয় যখন পাতিত

মুকুতা-আকারে মরি হয় সুশোভিত,

যদি পড়ে স্বাতি যোগে শুকুতির মাঝে

অমূল্য মুকুতা হয়ে ভূতলে বিরাজে।

অধম, মধ্যম আর উত্তম ধরম,

সহবাসে অনায়াসে লভয়ে জনম।

কিন্তু, এর মাঝে এক ভেদ এই রয়

সাধু সঙ্গে গুণ তত সহজে না হয়,

যতেক সহজে হয় দোষেতে পতন

ততেক সহজ নহে উন্নতি-সাধন।

দেখ শিলা গিরি’ পরে হয় আরোপিত

বহুল যতনে, কিন্তু সহজে পাতিত।

সুসঙ্গের গুণ কি বা করিব বর্ণন,

পরশ-পরশে হয় আয়স কাঞ্চন।

কুসুমের সনে কীট দেব-শিরে যায়,

অঙ্গার অনলযোগে উজলতা পায়।

যদিও না পাও উপদেশ সাধু হতে

তথাপি সেবিবে তাঁয় সদা বিধিমতে,

যেহেতু সাধুর স্বৈর বচন-নিচয়

শাসন বলিয়া মান্য জেনো অসংশয়।

এহেতু সতের সঙ্গ অতি চিতকর,

সতত ধরহ নর দোষ-রাশি-হর।

		 এই পাতা শেষ সম্পাদিত হয়েছে ০৪:২৫টার সময়, ৭ মে ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

